
Ir-Rumanija 

Fis-Sitt Komunikazzjoni Nazzjonali tagħhom dwar it-Tibdil fil-Klima u l-Ewwel Rapport 

Biennali (Diċembru 2013), l-awtoritajiet Rumeni stmaw li t-territorju huwa suġġett għad-

deżertifikazzjoni, ikkaratterizzat minn klima arida, semiarida jew niexfa b’umdità baxxa, 

huwa bejn wieħed u ieħor 30 % tas-superfiċje totali tar-Rumanija, u jkopri prinċipalment 

Dobrogea, il-Moldova, in-Nofsinhar tal-Pjan Rumen u l-Pjan tal-Punent. 

 
Sors: L-Istitut Nazzjonali tar-Riċerka u l-Iżvilupp għall-Ħamrija, l-Agrokimika u l-Ħarsien tal-Ambjent, Programm 
Settorjali tal-Ministeru tal-Agrikoltura u l-Iżvilupp Rurali, 2007. 

ANNESS II 

Data addizzjonali relatata mad-deżertifikazzjoni li tiġi mmonitorjata mill-Kummissjoni 

• Erożjoni tal-ħamrija: skont ir-Rapport 2012 tal-Implimentazzjoni tal-Istrateġija Tematika dwar il-

Ħamrija86 22 % tas-superfiċje tal-art fl-Ewropa hija suġġetta għall-erożjoni. Ir-riskju tal-erożjoni tal-

ħamrija jibqa’ għoli fir-reġjuni Mediterranji. Dawn ir-reġjuni, li jirrappreżentaw 11 % tas-superfiċje 

totali tal-art fl-UE, jesperjenzaw kważi 70 % tat-telf totali tal-ħamrija li jseħħ fl-UE87. Matul l-aħħar 

deċennju r-rata tat-telf tal-ħamrija fl-Ewropa tnaqqset b’9.5 % bħala medja, u b’20 % fuq raba’ li 

tinħadem88. Id-data dwar l-erożjoni tal-ħamrija hija bbażata fuq informazzjoni pprovduta minn 

Copernicus, CORINE, LUCAS u sorsi oħra tal-UE. 

• Nixfiet: l-Osservatorju Ewropew tan-Nixfa jippubblika informazzjoni rilevanti għan-nixfiet bħal 

mapep ta’ indikaturi meħuda minn sorsi ta’ data differenti (eż. kejl tal-preċipitazzjoni, kejl bis-

satellita, u mudelli tal-kontenut tal-indewwa fil-ħamrija). Id-data turi li x-xejra tal-frekwenza tan-

nixfiet u tad-durata tan-nixfiet f’żoni nexfin fl-UE żdiedet matul dawn l-aħħar deċennji. 

• Monitoraġġ tal-ilma: il-monitoraġġ tal-ilma tal-wiċċ, li jitwettaq mill-JRC, juri xejriet fl-erja li hija 

koperta bl-ilma tal-wiċċ (eż. digi ġodda), iżda ma jiżvela l-ebda informazzjoni dwar il-kwantità tal-

ilma disponibbli jew il-ħtiġijiet għall-ilma. Ir-riżultati ta’ dan il-monitoraġġ jindikaw li, fi snin 

reċenti, kien hemm żieda fil-erja koperta bl-ilma tal-wiċċ f’żoni nexfin ġewwa l-UE (eż. Spanja, 

Ċipru, il-Portugall). Il-monitoraġġ tal-ilma ta’ taħt l-art ukoll ilu li sar obbligatorju ġewwa l-UE mill-

2006. 

• Nirien fil-foresti: in-nirien fil-foresti huma mmonitorjati mis-Sistema Ewropea ta’ 
Informazzjoni dwar in-Nirien fil-Foresti, li tkopri 40 pajjiż fl-Ewropa, fl-Afrika ta’ Fuq u fil-
Lvant Nofsani. Għalkemm ma hemmx korrelazzjoni ċara bejn id-deżertifikazzjoni u n-nirien, il-
Kummissjoni tqis li t-tibdil fil-klima żied l-intensità tan-nirien fil-foresti, u t-tul tal-istaġun tan-
nirien ġewwa l-UE. B'riżultat ta' dan, ir-riskju ta’ deżertifikazzjoni żdied. 

                                                      
86 COM(2012) 46 final, it-13 ta’ Frar 2012, L-implimentazzjoni tal-Istrateġija Tematika dwar il-

Ħamrija u attivitajiet kontinwi. 

87 Preżentazzjoni tal-JRC (Panagos, P.) lis-sessjoni ta’ ħidma tad-DĠ AGRI “Identifikazzjoni ta’ sfidi 
relatati mal-erożjoni tal-ħamrija u mal-agrikoltura”, 2018. 

88 https://esdac.jrc.ec.europa.eu/content/soil-erosion-water-rusle2015 

http://edo.jrc.ec.europa.eu/edov2/php/index.php?id=1000
https://global-surface-water.appspot.com/
http://effis.jrc.ec.europa.eu/
http://effis.jrc.ec.europa.eu/
https://eur-lex.europa.eu/legal-content/MT/ALL/?uri=CELEX:52012DC0046
https://eur-lex.europa.eu/legal-content/MT/ALL/?uri=CELEX:52012DC0046
https://esdac.jrc.ec.europa.eu/content/soil-erosion-water-rusle2015

ANNESS III 

Sommarju tal-proġetti rilevanti għad-deżertifikazzjoni li nżaru matul l-awditu 

Tip ta’ proġett 
Sors ta’ 
kofinanzjament 
mill-UE 

Nru ta’ 
proġetti 
kkampjunati 

Nru ta’ 
proġetti 
kkompletati 

Stati 
Membri 

Valutazzjoni 
mill-QEA tal-
impatt 
potenzjali fuq il-
ġlieda kontra d-
deżertifikazzjoni 

Investimenti fl-
irrigazzjoni 

FAEŻR 9 6 L-Istati 
Membri 
kollha li 
nżaru 

Imħallta 
FEŻR 1 1 

Miżuri ta’ 
forestrija  

FAEŻR 4 4 
L-Italja, 
Ċipru, il-
Portugall 

Pożittiva, 
minħabba li l-
kopertura 
veġetali hija 
adattata għall-
kundizzjonijiet 
klimatiċi 

Restawr ta’ 
ħitan jew digi 
tal-ġebel niexef  

FAEŻR 3 3 
Spanja, 
l-Italja  

Pożittiva – 
jipprevieni l-
erożjoni tal-
ħamrija 

Użu ta’ pjanti 
aktar adattati  

LIFE / Azzjoni 
Klimatika LIFE 

2 0 
Spanja, 
il-
Portugall 

Proġetti mhux 
ikkompletati 

Riċerka dwar 
tekniki biex tiġi 
indirizzata d-
deżertifikazzjoni 

FP7 2 1 
Ċipru, il-
Portugall 

Pożittiva, 
minħabba li r-
riżultati tar-
riċerka jiġu 
disseminati 

FEŻR 1 1 Spanja 

Newba tal-uċuħ 
tar-raba’ 

FAEŻR 1 0 Ċipru 
Proġett mhux 
ikkompletat 

Riabilitazzjoni 
tal-art wara 
nirien fil-foresti 

FSUE 1 0 Ċipru 
Proġett mhux 
ikkompletat 

Stabbilizzazzjoni 
tax-xaqlibiet, 
iżjed kopertura 
bil-pjanti u l-
ħamrija 

FEŻR 1 1 L-Italja 

Pożittiva – 
tipprevieni d-
deżertifikazzjoni 
u l-erożjoni tal-
ħamrija 

 Total 25 17   

TWEĠIBIET TAL-KUMMISSJONI GĦAR-RAPPORT SPEĊJALI TAL-QORTI 

EWROPEA TAL-AWDITURI 

“IL-ĠLIEDA KONTRA D-DEŻERTIFIKAZZJONI FL-UE: THEDDIDA DEJJEM TIKBER 

LI TEĦTIEĠ AKTAR AZZJONI” 

SOMMARJU EŻEKUTTIV 

I. Id-deżertifikazzjoni u d-degradazzjoni tal-art tabilħaqq huma theddidiet dejjem jikbru fil-livell 

globali u Ewropew, kif enfasizzat fil-Global Land Outlook tal-UNCCD (Konvenzjoni tan-NU għall-

Ġlieda kontra d-Deżertifikazzjoni)
1
, fir-rapport dwar il-valutazzjoni tad-degradazzjoni u r-restawr 

tal-art tal-IPBES (il-Pjattaforma Intergovernattiva tal-Politika tax-Xjenza dwar il-Bijodiversità u s-

Servizzi Ekosistemiċi)
2
 u fit-Tielet Atlas Dinji ta’ Deżertifikazzjoni

3
. Filwaqt li d-definizzjoni ta’ 

deżertifikazzjoni hija minquxa fil-kamp ta’ applikazzjoni tal-UNCCD, għad m’hemmx definizzjoni 

unika u maqbula b’mod komuni dwar id-degradazzjoni tal-art u n-newtralità fir-rigward tad-

degradazzjoni tal-art fil-livell Ewropew. Dan kellu jitqies meta jissemma l-kunċett tan-Newtralità 

fir-rigward tad-Degradazzjoni tal-Art (LDN) u tal-azzjonijiet ta’ implimentazzjoni relatati. 

III. Il-Kummissjoni taqbel li d-deżertifikazzjoni u d-degradazzjoni tal-art huma theddid attwali u 

dejjem jikber fl-UE. Filwaqt li d-degradazzjoni tal-art qed taffettwa l-pajjiżi kollha tal-UE, ir-riskju 

ta’ deżertifikazzjoni qed jiżdied, b’mod partikolari fl-Ewropa tan-Nofsinhar u f’żoni madwar il-

Baħar l-Iswed fil-Bulgarija u r-Rumanija. 

Direttiva li tistabbilixxi qafas għall-ħarsien tal-ħamrija u li temenda d-Direttiva 2004/35/KE ġiet 

proposta mill-Kummissjoni fit-22 ta’ Settembru 2006 (COM(2006) 232 final) u kellha tiġi rtirata fl-

2014 fin-nuqqas ta’ maġġoranza kwalifikata fil-Kunsill. Konsegwentement, ma hemm l-ebda 

leġiżlazzjoni oħra fil-livell tal-UE b’approċċ komprensiv dwar din il-kwistjoni. 

Madankollu, il-Kummissjoni ilha taħdem f’livelli differenti dwar din il-kwistjoni (ara §44) u fl-

2015 il-Kummissjoni waqqfet Grupp ta’ Esperti tal-UE biex timplimenta dispożizzjonijiet dwar il-

ħarsien tal-ħamrija tas-seba' Programm ta’ Azzjoni Ambjentali tal-UE (id-Deċiżjoni Nru 

1386/2013/UE). Barra minn hekk, il-programmi ta’ finanzjament differenti tal-UE jindirizzaw ukoll 

dan l-aspett. 

IV. Il-Kummissjoni ġabret data għall-valutazzjoni tad-deżertifikazzjoni fl-UE bi tħejjija għall-

proposta tagħha għal Direttiva Qafas dwar il-Ħamrija (COM(2006)232). Fin-nuqqas ta’ qafas legali 

speċifiku m’hemm l-ebda obbligu legali biex tkompli tinġabar informazzjoni dwar id-

deżertifikazzjoni fil-livell tal-UE. 

Madankollu, il-politiki tal-Kummissjoni huma stabbiliti u qed jappoġġaw l-azzjonijiet tal-Istati 

Membri f’aspetti differenti (l-aktar fil-Politika Agrikola Komuni) biex jindirizzaw din il-problema 

b’mod individwali u mhux taħt il-kappa ta’ politika integrata tal-UE. 

V. Il-Kummissjoni kellha l-għan li tistabbilixxi strateġija globali biex tindirizza d-deżertifikazzjoni 

bħala parti mill-Istrateġija Tematika tal-UE u l-proposta għal Direttiva Qafas dwar il-Ħamrija. 

Wara l-irtirar tal-proposta għal Direttiva ta’ Qafas dwar il-Ħamrija, il-Kummissjoni għamlet l-almu 

tagħha biex tindirizza din il-kwistjoni taħt il-qafas legali fis-seħħ, permezz tal-implimentazzjoni tal-

Istrateġija Tematika tal-UE għall-Ħarsien tal-Ħamrija (COM(2006)232) u l-integrazzjoni tal-ħarsien 

                                                      

1  https://knowledge.unccd.int/glo  

2  https://www.ipbes.net/assessment-reports/ldr 

3  https://wad.jrc.ec.europa.eu/ 

https://knowledge.unccd.int/glo
https://www.ipbes.net/assessment-reports/ldr
https://wad.jrc.ec.europa.eu/

tal-ħamrija f’politiki u programmi oħra tal-UE (eż. il-Politika Agrikola Komuni, il-Politika 

Reġjonali u ta’ Koeżjoni, l-istrateġija tal-UE dwar l-adattament għat-tibdil fil-klima, id-Direttiva 

Qafas dwar l-Ilma, il-Programm għall-Ambjent u l-Azzjoni Klimatika u programmi ta’ Riċerka). 

Il-programmi ta’ finanzjament tal-UE previsti fil-perjodu ta’ programmazzjoni li jmiss 2021–2027 

għandhom fil-biċċa l-kbira l-istess għanijiet bħal dawk attwalment fis-seħħ u għalhekk huma se 

jkomplu jikkontribwixxu biex jindirizzaw id-deżertifikazzjoni u d-degradazzjoni tal-art u l-ħamrija. 

Diversi inizjattivi tal-Istati Membri appoġġjati minn programmi ta’ finanzjament differenti tal-UE 

għandhom l-għan li jindirizzaw id-deżertifikazzjoni bl-aħjar mod possibbli fil-qafas legali attwali. 

VI. Il-fond għall-iżvilupp rurali jistabbilixxi l-kundizzjonijiet ta’ eliġibbiltà li jridu jiġu ssodisfati 

minn proġetti u investimenti (eż. l-irrigazzjoni, l-afforestazzjoni) u dawn jinkludu kundizzjonijiet li 

għandhom l-għan li jiżguraw il-karattru sostenibbli tal-proġett. 

VII. Il-Kummissjoni pproponiet lill-Istati Membri (fil-Grupp ta’ Ħidma tal-Kunsill dwar 

Kwistjonijiet Ambjentali Internazzjonali dwar id-deżertifikazzjoni u fil-Grupp ta’ Esperti tal-UE 

dwar il-Ħamrija) biex jiffaċilitaw l-iskambji u l-koordinazzjoni fil-livell tal-UE dwar l-għan tan-

newtralità fir-rigward tad-degradazzjoni tal-art. Studju mniedi mill-Kummissjoni se jkompli 

jappoġġja dawn l-isforzi mill-Kummissjoni. 

VIII. Il-Kummissjoni taċċetta r-rakkomandazzjonijiet. 

Rigward ir-rakkomandazzjoni dwar fehim aħjar tad-degradazzjoni u d-deżertifikazzjoni tal-art fl-

UE, il-ftehim dwar metodoloġija komuni se jkun soġġett għal deċiżjoni tal-Istati Membri. Il-ġbir u 

l-preżentazzjoni ta’ data f’għodda interattiva se jkun suġġett ukoll għall-allokazzjoni ta’ riżorsi 

adegwati lill-Kummissjoni. 

Fir-rigward tar-rakkomandazzjoni biex tivvaluta l-ħtieġa biex jissaħħaħ il-qafas legali tal-UE, il-

Kummissjoni, appoġġjata minn Grupp ta’ Esperti tal-UE dwar il-Ħamrija, se tkompli tirrifletti dwar 

kif kwistjonijiet tal-kwalità tal-ħamrija jistgħu jiġu indirizzati fil-livell tal-UE u f’dak nazzjonali. Ir-

riflessjoni mhux se tkun limitata biss għat-tisħiħ tal-qafas legali tal-UE dwar il-ħamrija, iżda se 

timmira wkoll biex issib l-aktar azzjonijiet xierqa biex tiġġieled id-deżertifikazzjoni u d-

degradazzjoni tal-art fl-UE.  

Il-Kummissjoni taċċetta wkoll ir-rakkomandazzjoni li tilħaq il-mira tan-newtralità fir-rigward tad-

degradazzjoni tal-art sal-2030. 

INTRODUZZJONI 

Kaxxa 1 — Termini ewlenin 

Għan-nixfa jeżistu diversi definizzjonijiet. 

3. 

L-ewwel inċiż: L-aktar eżempji riċenti mill-peniżola Iberika jikkonfermaw li waħda mill-kawżi 

ewlenin tan-nirien il-kbar huwa l-abbandun tal-art u n-nuqqas ta’ ġestjoni tajba tal-art. Wara n-

nirien, l-erożjoni tad-degradazzjoni tal-art tista’ tibda l-proċess ta’ deżertifikazzjoni.  

In-nuqqas ta’ ġestjoni xierqa tal-art u tal-veġetazzjoni jista’ wkoll jikkawża deżertifikazzjoni meta 

minħabba l-bijomassa akkumulata u mhux ġestita, hija tinħaraq u twitti t-triq għall-erożjoni, id-

degradazzjoni tal-art u d-deżertifikazzjoni
4
. Fuq in-naħa l-oħra, attivitajiet tal-bniedem, bħal 

                                                      

4  Álvarez-Martínez, J., Gómez-Villar, A., Lasanta, T., 2016. The use of goats grazing to restore pastures invaded by shrubs and 

avoid desertification: a preliminary case study in the Spanish Cantabrian Mountains. Land Degrad. Dev. 27, 3–13. 

afforestazzjoni xierqa u l-ġestjoni tal-art jistgħu jillimitaw u saħansitra jreġġgħu lura d-

deżertifikazzjoni. 

It-tieni inċiż: Ir-rapport tal-Aġenzija Ewropea għall-Ambjent dwar problemi ta’ riżorsi tal-ilma fin-

Nofsinhar tal-Ewropa
5
 jiddeskrivi tajjeb iċ-ċirku vizzjuż tad-deżertifikazzjoni: “id-deżertifikazzjoni 

tista’ tikkawża tnaqqis fl-infiltrazzjoni fil-ħamrija u b’hekk, fluss akbar mal-wiċċ, b’żieda 

korrispondenti fl-iskariki massimi tal-għargħar. Id-deżertifikazzjoni tikkawża wkoll modifiki lill-

kopertura veġetali, li bħalissa għaddejja minn tibdil rapidu bħala riżultat tad-deforestazzjoni, jew 

biex tagħti l-karburant inkella biex tinkiseb aktar raba' li jinħadem . Il-kopertura veġetali l-ġdida, 

meta teżisti, tikkonsisti jew f’għelejjel inkella f’veġetazzjoni fqira. Il-ħamrija hija mingħajr 

protezzjoni u l-erożjoni kkawżata minn fluss tal-wiċċ dejjem jiżdied fuq l-art isir iktar serju, u 

b’hekk jibda l-proċess ta’ spiraling.” 

4. 

It-tieni inċiż: Ir-restawr tal-ħamrija spiss isir billi ssir kopertura vegetali/ta’ siġar (mhux bil-kontra). 

9. Barra minn hekk, skont ir-rapport tal-Grupp Intergovernattiv dwar it-Tibdil fil-Klima r-riskji 

minn nixfa u n-nuqqas ta’ xita huma mbassra li jiżdiedu wkoll, minkejja li b’anqas fiduċja. 

21.  

L-ewwel u t-tieni inċiż: Wieħed mill-għanijiet tal-PAK huwa li tiżgura l-iżvilupp sostenibbli tal-

agrikoltura. Xi strumenti taħt il-PAK għandhom il-potenzjal li jindirizzaw (jreġġgħu lura jew 

jipprevjenu) l-impatt negattiv possibbli ta’ ċerti prattiki u metodi ta’ biedja fuq l-istat ta’ riżorsi 

naturali inkluża l-ħamrija. Hemm miżuri obbligatorji (il-kundizzjonalità u l-ekoloġizzazzjoni), li 

jinkludu prattiċi bil-għan li jimpedixxu ħsara lill-ħamrija u li jiżguraw il-ħarsien tagħha. Dawn 

jistgħu jiġu kkombinati ma’ miżuri ta’ żvilupp rurali volontarji, li jappoġġjaw prattiki agrikoli 

applikati biex itejbu l-istat tar-riżorsi naturali, inkluża l-ħamrija. Minħabba li hemm flessibbiltà 

kbira f’idejn l-Istati Membri dwar l-għażla tal-miżuri, il-livell ta’ ambizzjoni ta’ miżuri bħal dawn 

jista’ jvarja. Dan ġie analizzat fid-dettall fit-taqsima “Inventarju u valutazzjoni tal-istrumenti tal-

politika għall-ħarsien tal-ħamrija fl-Istati Membri tal-UE
6
. 

Barra minn hekk, id-dispożizzjonijiet għall-iżvilupp rurali (taħt il-Fond Agrikolu Ewropew għall-

Iżvilupp Rurali (FAEŻR) — parti mill-Fondi Strutturali u ta’ Investiment tal-UE) jinkludu 

salvagwardji għall-investimenti appoġġjati (inklużi dawk dwar l-irrigazzjoni) li jimmiraw li jiġu 

evitati pressjonijiet possibbli minn investimenti bħal dawn fuq ir-riżorsi naturali. 

Fil-perjodu ta’ programmazzjoni 2014–2020, l-Istati Membri allokaw aktar minn 20 % tal-FAEŻR 

(aktar minn EUR 20 biljun) għal dan l-għan tematiku, li huwa biss wieħed mill-ftit għanijiet li taħtu 

jistgħu jiġu indirizzati d-deżertifikazzjoni u d-degradazzjoni tal-art. 

22. Filwaqt li d-data preċiża dwar il-livell ta’ appoġġ tal-PAK li jintuża għad-deżertifikazzjoni 

mhijiex disponibbli, l-istruttura ta’ politika tipprovdi ċerta indikazzjoni f’dan ir-rigward. Dan isir 

billi jintrabtu l-ħlasijiet diretti mal-osservanza ta’ kundizzjonijiet agrikoli u ambjentali tajbin 

(GAEC) inkluż ir-rekwiżiti tal-ħarsien tal-ħamrija u permezz ta' allokazzjoni konsiderevoli mill-

Istati Membri ta’ fondi għall-iżvilupp rurali għal prijorità 4, u billi tiġi indirizzata l-ġestjoni tal-ilma, 

tal-ħamrija u tal-bijodiversità (44 % tal-fondi huma allokati għal din il-prijorità kollha kemm hi). 

Id-data tal-Fond Ewropew għall-Iżvilupp Reġjonali (FEŻR) u l-Fond ta’ Koeżjoni hija rrapportata 

għar-riskji kollha flimkien. Biex ittejjeb l-informazzjoni miġbura, il-Kummissjoni pproponiet 

                                                      

5  https://www.eea.europa.eu/publications/92-9167-056-1/page012.html 

6  http://ec.europa.eu/environment/soil/pdf/Soil_inventory_report.pdf 

https://www.eea.europa.eu/publications/92-9167-056-1/page012.html

analiżi iktar dettaljata tal-allokazzjonijiet għall-adattament għat-tibdil fil-klima għall-Qafas 

Finanzjarju Pluriennali li jmiss 2021–2027, inkluża data dwar l-allokazzjonijiet tal-FEŻR u tal-

Fond ta’ Koeżjoni għal għargħar, nirien u riskji oħra relatata mal-klima (eż. maltempati u nixfa). 

L-AMBITU U L-APPROĊĊ TAL-VERIFIKA 

27. Fil-livell tal-UE bejn l-2000 u l-2012, l-erja medja tal-art meħuda għall-iżvilupp ġiet stmata għal 

926 km
2
fis-sena li huwa ogħla mill-mira “li ma jsir l-ebda teħid ta’ art” tal-Pjan direzzjonali dwar l-

effiċjenza tar-riżorsi u s-7 Programm ta’ Azzjoni Ambjentali (EAP) (sors: Ir-Rapport dwar l-

Indikaturi Ambjentali tal-2017tal-Aġenzija Ewropea għall-Ambjent. 

OSSERVAZZJONIJIET 

28. Il-Kummissjoni ġabret datagħall-valutazzjoni tad-deżertifikazzjoni fl-UE fit-tħejjija tal-proposta 

tagħha għal Direttiva Qafas dwar il-Ħamrija (COM(2006)232). 

F’dan il-kuntest jista’ jitqies li l-Kummissjoni diġà għamlet użu adegwat mid-data disponibbli dwar 

id-deżertifikazzjoni u d-degradazzjoni tal-art. 

Madankollu, fin-nuqqas ta’ leġislazzjoni dwar il-ħamrija tal-UE ma hemm ebda obbligu għall-ġbir 

jew l-aġġornament tad-data u l-kontroll tad-deżertifikazzjoni u d-degradazzjoni tal-art fil-livell tal-

UE.  

32. Fil-livell tal-UE, id-datatal-LUCAS (l-Istħarriġ qafas statistiku tal-Użu/Erja ta’ Kopertura tal-

Art) tipprovdi informazzjoni dettaljata dwar l-użu tal-art u l-kopertura tal-art miġbura fuq il-post 

kull tliet snin f’270,000 punt madwar l-Ewropa, li hija utli biex jiġu kkalibrati jew ivvalidati l-

immaġnijiet satellitari.  

Il-Kummissjoni bħalissa qed tanalizza d-data tal-Karbonju Organiku tal-Ħamrija tal-LUCAS billi 

tqabbel id-data tal-LUCAS 2015 ma’ settijiet ta’ data preċedenti (LUCAS 2009+2012). Din l-

analiżi se tipprovdi aktar informazzjoni dwar ix-xejriet tal-karbonju organiku fil-ħamrija f’art li 

tinħadem u fi bwar b’mod partikolari. 

33. Konklużjonijiet misluta mid-datatal-CORINE (koordinazzjoni ta’ informazzjoni dwar l-

ambjent) huma kkorroborati mil-LUCAS. LUCAS jipprovdi wkoll informazzjoni importanti dwar 

il-kopertura tal-art u l-bidliet tal-użu tal-art fl-Ewropa ppubblikata kull tliet snin mill-Kummissjoni 

Ewropea, id-Direttorat Ġenerali għall-Istatistika (DĠ ESTAT). Tabella ta’ referenza fin-nota ta’ qiegħ 

il-paġna 53( rapport tal-indikaturi fil-Kuntest tal-PAK għall-2014–2020, aġġornament tal-2017),li 

tikkonċerna d-datamill-2012; fl-2015, skont LUCAS, jekk jittieħdu flimkien l-art agrikola u l-

imsaġar ikopru 88 % tal-art fl-UE
7
. 

34. Xi data miġbura fil-livell tal-UE (dwar it-tibdil tal-kopertura tal-art u l-ħamrija, b’mod 

partikolari) għal skopijiet oħra (eż. indikaturi agroambjentali, ir-Rapport tal-Istat tal-ħamrija tal-UE, 

ir-Rapport dwar l-Istat tal-Ambjent taż-ŻEE) huma utli wkoll għall-valutazzjoni tal-punt sa fejn 

saret id-deżertifikazzjoni u d-degradazzjoni tal-art, iżda m’hemm l-ebda obbligu legali li dan isir fil-

livell tal-UE. 

Il-Kummissjoni tipproċessa d-data tal-ħamrija tal-LUCAS miġbura fuq il-post biex tipprovdi 

indikaturi ta’ riskju tal-erożjoni tal-ħamrija, it-telf ta’ karbonju organiku fil-ħamrija eċċ. L-indikatur 

tal-Għan ta’ Żvilupp Sostenibbli tal-UE stabbilit bħalissa jinkludi indikatur dwar l-erożjoni tal-

ħamrija stmata mill-ilma; indikaturi oħra tal-ħamrija se jitqiesu matul ir-reviżjonijiet annwali tal-

Kummissjoni tal-ġabra 

                                                      

7 Tabella 1 fil- Kopertura tal-art fl-UE. 

https://ec.europa.eu/agriculture/cap-indicators/context/2017/c31_en.pdf
https://ec.europa.eu/eurostat/statistics-explained/index.php?title=Land_cover_statistics

B’referenza għall-Anness II, ir-rispett għall-ambjent huwa parti intrinsika ta’ agrikoltura organika. 

Il-biedja organika hija metodu ta’ produzzjoni tal-ikel li jgħaqqad flimkien l-aħjar prattiki 

ambjentali, livell għoli ta’ bijodiversità u l-preservazzjoni tar-riżorsi naturali, inkluża l-ħamrija
8
. L-

erja organika totali fl-UE-28 (jiġifieri ż-żona kkonvertita kompletament u ż-żona f’konverżjoni) 

kienet kważi 12-il miljun ettaru fl-2016 u rrappreżentat 6,7 % tat-total taż-żona agrikola użata 

(UAA). Is-sehem tal-UAA ddedikat għall-produzzjoni organika qed jiżdied b’rata mgħaġġla. Għall-

perjodu 2010–2016, l-erja organika żdiedet bi 30% fl-UE-28, b’rata annwali medja ta’ tkabbir ta’ 

4,4% u din iż-żieda hija partikolarment sinifikanti fil-Bulgarija, il-Kroazja, Franza u Ċipru
9
.” 

35. Fit-tielet verżjoni tal-Atlas Dinji ta’ Deżertifikazzjoni l-approċċ kien biex jiġu deskritti l-ixpruni 

tad-degradazzjoni u d-deżertifikazzjoni tal-art u l-impatti tagħhom, minflok ma tingħata mappa 

statika tad-deżertifikazzjoni, li huwa proċess dinamiku u kumpless. 

37. 

L-ewwel inċiż: Il-ġbir ta’ data armonizzata fil-livell tal-UE (id-data tal-LUCAS, CORINE u ta’ 

Copernicus) kien attivat minħabba n-nuqqas ta’ data komparabbli fl-Istati Membri. Xi Stati Membri 

għandhom sistema ta’ monitoraġġ tal-ħamrija tajba u dettaljata ħafna iżda xi oħrajn m’għandhomx 

data dwar il-ħamrija miġbura regolarment. 

38. Minħabba l-irtirar tad-Direttiva, l-aspetti tekniċi tal-implimentazzjoni ulterjuri tagħha ma ġewx 

indirizzati. Madankollu, il-Kummissjoni appoġġat il-proġetti ta’ riċerka li kkontribwew biex itejjbu 

l-metodoloġija biex jiġu vvalutati d-deżertifikazzjoni u d-degradazzjoni tal-art.  

Il-Kummissjoni issa tipprevedi li tipproponi azzjoni ta’ koordinazzjoni u appoġġ għall-Programm 

Qafas li jmiss għar-riċerka Orizzont Ewropa. L-għan se jkun li tiġi vvalutata u kkonsolidata l-bażi 

eżistenti tal-evidenza (għodod, miżuri, sistemi ta’ monitoraġġ, l-immappjar), li tlaqqa’ l-partijiet 

interessati kollha fil-qasam flimkien, biex jiddiskutu u jipproponu azzjonijiet ta’ restawr 

kosteffettivi, strateġiji ta’ prevenzjoni, u s-simplifikazzjoni ta' dawn l-azzjonijiet u l-miżuri ta’ 

rakkomandazzjoni waqt il-ħidma fil-Konvenzjoni tal-UNCCD, u b’hekk il-finalizzazzjoni ta’ 

Pjanijiet ta’ Azzjoni Nazzjonali għall-ġlieda kontra d-Desertifikazzjoni, għat-trawwim tal-

azzjonijiet tal-UE lejn newtralità fir-rigward tad-degradazzjoni tal-art u l-promozzjoni ta’ Strateġija 

fil-livell tal-UE dwar id-deżertifikazzjoni u d-degradazzjoni tal-art. 

39. Biex toħroġ b’evalwazzjoni kompletament konsistenti tad-deżertifikazzjoni u d-degradazzjoni 

tal-art madwar l-UE, il-Kummissjoni teħtieġ il-qbil tal-Istati Membri dwar metodoloġija komuni 

għall-ġbir ta’ indikaturi disponibbli. 

40. Il-Kummissjoni tiġbor data rilevanti għall-monitoraġġ tad-deżertifikazzjoni fuq il-kopertura tal-

art/użu tal-art, l-umdità fil-ħamrija, l-indikaturi tal-veġetazzjoni/bijomassa derivati minn data tas-

satellita (Copernicus) u d-data miġbura permezz ta’ programmi tal-LUCAS u programmi 

nazzjonali. Dik id-data diġà hija inkorporata f’indikaturi fil-livell tal-UE (indikaturi agroambjentali, 

indikaturi ta’ SDGs eċċ.). Il-Kummissjoni ppubblikat l-Atlas Dinji ta’ Deżertifikazzjoni fl-2018 fuq 

il-bażi tad-data miġbura fil-livell tal-UE u dak globali. 

43. Anki fin-nuqqas ta’ leġiżlazzjoni tal-UE integrata dwar il-ħamrija, l-Istati Membri jistgħu jużaw 

l-istrumenti disponibbli tal-UE għall-finanzjament (imsemmi mill-QEA f’dan ir-rapport) biex jilħqu 

l-għanijiet tagħhom stess f’din il-kwistjoni. 

                                                      

8  Sors: https://ec.europa.eu/agriculture/organic/consumer-trust/environment_en  

9  Sors: CAP context indicator 19 – Area under organic farming: https://ec.europa.eu/agriculture/cap-

indicators/context/2017/c19_en.pdf  

https://ec.europa.eu/agriculture/organic/consumer-trust/environment_en
https://ec.europa.eu/agriculture/cap-indicators/context/2017/c19_en.pdf
https://ec.europa.eu/agriculture/cap-indicators/context/2017/c19_en.pdf

44. Fl-irtirar tal-proposta tagħha dwar id-Direttiva Qafas dwar il-Ħamrija, il-Kummissjoni Ewropea 

qalet li hija “tibqa’ impenjata għall-għan li tħares il-ħamrija u se teżamina l-alternattivi għal x’inhu 

l-aħjar biex dan jintlaħaq. Madankollu, kwalunkwe inizjattiva ulterjuri f'dan ir-rigward se jkollha 

tiġi kkunsidrata mill-kulleġġ li jmiss"
10

. 

45. L-għan tal-Istrateġija Tematika tal-UE għall-Ħarsien tal-Ħamrija huwa li tindirizza l-ħarsien tal-

ħamrija inkluża d-deżertifikazzjoni u forom oħra ta’ degradazzjoni. Madankollu, fin-nuqqas ta’ 

leġislazzjoni dwar il-ħamrija tal-UE, il-ħarsien tal-ħamrija u d-degradazzjoni tal-art huma mifruxa 

f’diversi strumenti, bħalma huma l-PAK, l-istrateġija tal-UE dwar l-adattament għat-tibdil fil-klima 

iżda wkoll f’politiki oħra ambjentali (l-ilma, l-iskart, il-kwalità tal-arja, il-bijodiversità, l-

emissjonijiet industrijali, id-Direttiva ta’ responsabbiltà ambjentali eċċ.). 

46. Il-Kummissjoni tqis li l-ħlasijiet diretti bħala tali mhumiex fattur ta’ limitazzjoni biex tiġi 

indirizzata d-deżertifikazzjoni (ara t-tweġiba tal-Kummissjoni, §46, l-ewwel inċiż). 

L-ewwel inċiż: B’referenza għall-konklużjonijiet taż-ŻEE, 90% tal-ħlasijiet diretti huma 

diżakkoppjati, jiġifieri ma jinvolvu l-ebda inċentiv għall-produzzjoni (u għaldaqstant l-ebda 

inċentiv għal intensifikazzjoni tal-produzzjoni) u jistgħu jitħallsu biż-żamma tal-art agrikola fi stat 

tajjeb għar-ragħa u l-kultivazzjoni. L-Istati Membri għandhom jistabbilixxu l-attivitajiet minimi li 

għandhom jitwettqu għall-manutenzjoni tal-art. Għal raġunijiet ambjentali, f’ċerti oqsma, attivitajiet 

bħal dawn jistgħu jseħħu kull sentejn. 

Is-suġġeriment li l-ħlasijiet diretti bħala tali jistgħu jikkawżaw l-intensifikazzjoni tal-agrikoltura u 

jikkontribwixxu għal xi fatturi relatati mad-deżertifikazzjoni ta’ art, ifisser li jiġi injorat kwalunkwe 

benefiċċju ambjentali ppreżentat minn ħlasijiet diretti diżakkoppjati (inkluż tas-salvagwardji 

introdotti bir-rekwiżiti ta’ kundizzjonalità u "l-obbligi tal-ekoloġizzazzjoni. "). 

It-tieni inċiż: Il-kundizzjonalità tagħmel rabta bejn il-ħlasijiet tal-PAK riċevuti minn bidwi u r-

rispett ta’ ċerti regoli ambjentali, b’mod partikolari dwar il-ħarsien tal-ħamrija. Fir-rigward tal-kejl 

tal-effettività tagħha l-Kummissjoni aċċettat ir-rakkomandazzjoni tal-Qorti Ewropea tal-Awdituri 

(QEA) fir-Rapport Speċjali Nru 26/2016 u bħala parti mill-valutazzjoni tal-impatt għall-PAK wara 

l-2020, eżaminat il-mod kif tivvaluta aħjar il-prestazzjoni tal-kundizzjonalità, b’mod partikolari billi 

tkompli tiżviluppa l-ġabra ta’ indikaturi tagħha fil-kuntest tal-proposta għall-PAK tal-futur. 

It-tielet inċiż: Il-ħlasijiet ekoloġiċi diretti (“ekoloġizzazzjoni”) għandhom l-għan li jħallsu għall-

provvediment ta’ beni pubbliċi minn bdiewa, b’mod partikolari fejn jikkonċerna l-ħarsien tal-

ħamrija. Il-proporzjon kbir ta’ Erja Agrikola Użata (EAU) koperta mir-rekwiżiti ta’ 

ekoloġizzazzjoni (Erja ta’ Interess Ekoloġiku, ħarsien permanenti tal-bwar u d-diversifikazzjoni tal-

għelejjel) tenfasizza l-potenzjal ta’ ekoloġizzazzjoni biex jiġu indirizzati l-kwistjonijiet b’mod 

wiesa’). Filwaqt li huwa veru li, għal raġunijiet ta’ simplifikazzjoni tal-ġestjoni tal-iskema, ċerti 

bdiewa huma eżentati, l-erja kkonċernata mir-rekwiżiti ta’ ekoloġizzazzjoni tibqa’ sinifikanti anki 

f’pajjiżi fejn l-eżenzjonijiet huma aktar frekwenti. 

Ir-raba’ inċiż: L-Ipprogrammar ta’ żvilupp rurali jista’ jgħin biex jiżgura l-koerenza ta’ azzjonijiet li 

jikkonċernaw il-ġestjoni tal-ħamrija u tal-art. Billi jistabbilixxu strateġiji ta’ żvilupp rurali tagħhom 

stess ibbażati fuq il-prijoritajiet u l-għanijiet ġenerali tal-UE u billi jidentifikaw il-ħtiġijiet u l-

għanijiet speċifiċi tagħhom, l-Istati Membri jistgħu jistabbilixxu approċċ integrat għat-trattament ta’ 

problema/bżonn definiti, bħal pereżempju l-kwalità u l-ġestjoni tal-ħamrija. 

Kaxxa 3 — Eżempju ta’ miżura ineffettiva biex tiġi indirizzata d-deżertifikazzjoni 

                                                      

10  ĠU C 153, il-21 ta’ Mejju 2014 u corrigendum fil-ĠU C 163 tat-28 ta’ Mejju 2014. 

It-tieni inċiż: Il-ħlasijiet, kif propost mir-Rumanija, għandhom jiġu kkalkulati abbażi tat-telf tad-

dħul u tal-kostijiet addizzjonali minħabba l-impenji meħuda, kif ukoll, possibbilment, il-kostijiet 

tranżazzjonali. Meta operazzjoni ma tilħaqx il-livell ta’ parteċipazzjoni mistenni, l-awtoritajiet 

maniġerjali jistgħu jipproponu modifika tal-kontenut tar-rekwiżiti u tal-primjum relatat. 

47. Wieħed mill-għanijiet speċifiċi proposti tal-proposta tal-Kummissjoni dwar il-PAK ta’ wara l-

2020 b’mod espliċitu jkopri l-kura tal-ħamrija. Il-proposta tippermetti li l-Istati Membri jużaw firxa 

ta’ tipi ta’ intervent fl-ewwel u t-tieni pilastru tal-PAK biex jindirizzaw dan l-għan. Barra minn 

hekk, is-sistema proposta ta’ “kundizzjonalità” tinkludi diversi standards relatati mal-ħarsien u l-

kwalità tal-ħamrija. Il-proposta tistabbilixxi mhux biss indikaturi tar-riżultati iżda wkoll indikaturi 

tal-impatt possibbli
11

 għall-ħarsien tal-ħamrija.  

49. Waħda mill-prijoritajiet taħt l-istrateġija ta’ Adattament tal-UE hija l-promozzjoni ta' azzjoni 

mill-Istati Membri u b’mod partikolari li jitħeġġeġ u jiġi appoġġat l-iżvilupp ta’ strateġiji u pjanijiet 

ta’ adattament Nazzjonali. 

L-Istati Membri huma l-atturi ewlenin fl-iżvilupp u l-implimentazzjoni ta’ strateġiji u pjanijiet ta’ 

adattament tagħhom. Huma jistgħu jużaw l-istrumenti disponibbli tal-UE għall-finanzjament (eż. 

LIFE, H2020, PAK, FEŻR, eċċ.) biex jilħqu l-għanijiet tagħhom stess f’din il-kwistjoni. L-Istati 

Membri għandhom jirrappurtaw ukoll “[...] informazzjoni dwar l-ippjanar u l-istrateġiji ta’ 

adattament nazzjonali tagħhom, filwaqt li jiddeskrivu l-azzjonijiet implimentati jew ippjanati 

tagħhom biex jiġi ffaċilitat l-adattament għat-tibdil fil-klima.  […]” f’konformità mal-Artikolu 15 

tal-Mekkaniżmu ta’ Monitoraġġ ta’ Gass b’effett ta’ serra
12 

, li għandu jinbidel dalwaqt bir-

Regolament dwar il-Governanza tal-Unjoni tal-Enerġija 
13

. 

51. Filwaqt li xi proġetti ta’ irrigazzjoni ġew kofinanzjati matul il-perjodu 2007–2013, l-irrigazzjoni 

(li taqa’ fil-kompetenza tal-FAEŻR) ma kinitx prijorità għall-FEŻR u l-Fond ta’ Koeżjoni fil-

perjodu 2014–2020. B’kuntrast ma’ dan, il-politika ta’ koeżjoni tiffinanzja firxa wiesgħa ta’ miżuri 

għall-adattament għat-tibdil fil-klima, inklużi d-digi iżda wkoll proġetti ta’ infrastruttura ekoloġika 

bħal riforestazzjoni. 

52. Matul l-2018 kienu għaddejjin proġetti ta’ riċerka ffinanzjati taħt il-Programmi Qafas tal-UE, u 

għalhekk jeħtieġu analiżi bir-reqqa tar-riżultati tagħhom qabel kwalunkwe pass ulterjuri (ara t-

tweġiba tal-Kummissjoni għal §38). 

Taħt l-Orizzont 2020, il-Kummissjoni qed taħdem flimkien mal-Istati Membri biex toħloq 

Programm Konġunt Ewropew dwar il-ġestjoni tal-ħamrija agrikola. Dan l-EJP se jippermetti lill-

Istati Membri u lill-Kummissjoni Ewropea biex jikkapitalizzaw fuq proġetti tal-passat u jimxu mir-

riċerka fil-laboratorju għal ittestjar fuq skala kbira u prattika. L-interess tal-Istati Membri u pajjiżi 

assoċjati huwa sinifikanti. Dan l-investiment finanzjarju kbir (Eur 40 miljun mill-baġit tal-Unjoni 

Ewropea u Eur 40 miljun mill-pajjiżi) huwa mistenni li jirrispond għall-ħtiġijiet tal-politika u 

jipprovdi opportunitajiet issir ħidma fuq suġġetti li jenħtieġ li jiġu indirizzati fil-livell nazzjonali, 

bħad-deżertifikazzjoni. 

54. Ir-Regolament Omnibus (ir-Regolament (UE) 2017/2393 li jemenda l-Artikolu 23 tar-

Regolament dwar il-Programm tal-Iżvilupp Rurali) introduċa bidla għal miżura tal-agroforestrija 

                                                      

11  L-Indikaturi ta’ impatt proposti jinkludu: “it-tnaqqis tal-erożjoni tal-ħamrija” (I.13) u “t-tisħiħ tal-ġbir tal-karbonju” (I.11). Dan 

l-indikatur tal-aħħar huwa formalment allokat għall-għan speċifiku dwar it-tibdil fil-klima aktar milli l-għan speċifiku fuq il-

ġestjoni tar-riżorsi naturali iżda madankollu huwa rilevanti ħafna għall-ħarsien u l-kwalità tal-ħamrija. 

12  https://eur-lex.europa.eu/legal-content/EN/TXT/PDF/?uri=CELEX:32013R0525&from=EN 
13  https://ec.europa.eu/energy/en/topics/energy-strategy-and-energy-union/governance-energy-union 

https://eur-lex.europa.eu/legal-content/EN/TXT/PDF/?uri=CELEX:32013R0525&from=EN

biex ikun kapaċi jiġġenera mill-ġdid jew iġedded is-sistemi ta’ agroforestrija. Din hija possibilità 

konkreta favur it-tnaqqis tal-proċessi tad-deżertifikazzjoni f’dawn is-sistemi Mediterranji, Dehesa u 

Montados u biex titjieb ir-reżiljenza tagħhom. 

55. Fil-kuntest tal-Grupp ta’ Esperti dwar il-Ħarsien tal-Ħamrija, ġie kkummissjonat studju mill-

Kummissjoni Ewropea għall-immappjar tal-politiki eżistenti tal-UE u dawk nazzjonali relatati mal-

ħamrija u l-analiżi tal-lakuni, li ġie ppubblikat fl-2017 “L-Inventarju Aġġornat u l-Valutazzjoni tal-

Istrumenti tal-Politika dwar il-Ħarsien tal-Ħamrija fl-Istati Membri tal-UE”
14

. 

59. Jekk jogħġbok ara t-tweġiba tal-Kummissjoni għal §22. 

63. Mill-perjodu ta’ programmazzjoni 2014–2020, il-FAEŻR jistabbilixxi kundizzjonijiet li jridu 

jiġu ssodisfati minn proġetti ta’ irrigazzjoni biex dawn jirċievu finanzjament. Dawn il-

kundizzjonijiet huma biex jiġi żgurat il-karattru sostenibbli tal-proġetti u investimenti relatati. Fuq 

il-bażi ta’ dawn il-kundizzjonijiet, jistgħu jiġu appoġġjati biss dawk il-proġetti tal-irrigazzjoni li 

jikkonċernaw l-erja li għaliha huma notifikati l-pjanijiet ta’ mmaniġġjar tal-baċini tax-xmajjar, li 

jwassal għal iffrankar tal-ilma u li għalih analiżi ambjentali turi li mhu ser ikun hemm l-ebda impatt 

negattiv sinifikanti fuq l-ambjent. 

64. Jenħtieġ li jitfakkar li f’każ ta’ proġetti ta’ afforestazzjoni u l-ħolqien ta’ msaġar, l-Istati 

Membri huma obbligati jiżguraw li huma u jagħżlu l-ispeċijiet, il-varjetajiet u l-provenjenza ta’ 

siġar, għandhom iqisu l-ħtieġa għal reżiljenza għat-tibdil fil-klima kif ukoll għall-kundizzjonijiet 

idroloġiċi. 

65. Strateġiji ta’ żvilupp rurali tal-Istati Membri, ibbażati fuq analiżi SWOT, għandhom jinkludu l-

ġustifikazzjoni għall-allokazzjoni ta’ riżorsi finanzjarji għall-miżuri proposti. Dan l-approċċ għat-

tfassil ta’ programm ta’ żvilupp rurali jimplika l-ħtieġa li titwettaq analiżi tal-kost-benefiċċju, fil-

livell tal-programm u tal-miżuri, tal-ħtiġijiet, l-għanijiet u l-miri stabbiliti. 

Il-proġetti ta’ investiment, appoġġati mill-FAEŻR, li jista’ jkollhom impatt negattiv fuq l-ambjent, 

għandhom jiġu preċeduti minn valutazzjoni tal-impatt ambjentali. Barra minn hekk, għal proġetti ta’ 

irrigazzjoni mmirati lejn iż-żieda tar-raba’ saqwi, hija meħtieġa analiżi tal-impatt ambjentali li ma 

turi l-ebda effetti negattivi sinifikanti. Din l-analiżi għandha tevita l-ħtieġa għal miżuri ta’ 

korrezzjoni. 

66. Il-Politika tal-Iżvilupp Rurali 2014–2020 tipprovdi għal erja ta’ fokus speċifiku għat-titjib tal-

agrikoltura u tal-ġestjoni tal-ħamrija tal-forestrija u/jew il-prevenzjoni tal-erożjoni tal-ħamrija (erja 

ta’ fokus 4C). L-Istati Membri li pprogrammaw il-proġetti fil-Programmi ta’ Żvilupp Rurali għall-

2014-2020 (RDPs) biex jindirizzaw din l-erja ta’ focus jivvalutawhom kif previst fil-Qafas Komuni 

ta’ Monitoraġġ u Evalwazzjoni. 

69. Minbarra l-punti li saru mill-Qorti, id-degradazzjoni tal-ħamrija għandha wkoll l-aspetti 

transfruntiera bħala riżultat ta’ użu indirett tal-art. It-telf ta’ kapaċità lokali tfisser li s-servizz (il-

produzzjoni tal-ikel, il-mitigazzjoni tal-klima) li ngħata mill-ħamrija minflok għandu jiġi 

kkumpensat permezz tal-użu ta’ ħamrija x’imkien ieħor, normalment f’pajjiżi oħra. Eżempju ċar 

huwa tal-importazzjoni tal-ikel, l-għalf u l-fibra minn pajjiżi oħra li huma bbażati fuq ir-riżorsi tal-

ħamrija tal-pajjiż produttur. 

70. Il-Kummissjoni tirrapporta kull sena dwar il-progress għall-implimentazzjoni tal-SDGs fil-livell 

tal-UE, inkluża valutazzjoni tad-degradazzjoni tal-art (it-teħid tal-art u l-erożjoni tal-ħamrija). L-

                                                      

14  http://ec.europa.eu/environment/soil/pdf/Soil_inventory_report.pdf  




